	
	
	

	
	
	


ҠАРАР

Профилактика системалары учреждениеларының балиғ булмағандар араһында һәм уларға ҡарата мөнәсәбәттә хоҡуҡ боҙоуҙарҙы, енәйәттәрҙе киҫәтеү буйынса сараларҙы тормошҡа ашырыуҙағы ведомство-ара хеҙмәттәшлеге хаҡында
2003 йылдың 6 октярбрендәге 131-се "Рәсәй Федерацияһында урындағы үҙидаралыҡты ойоштороуҙың дөйөм принциптары тураһында" федераль законға, Башҡортостан Республикаһы Сибай ҡалаһы ҡала округы Уставына ярашлы, профилактика системалары учреждениеларының балиғ булмағандар араһында һәм уларға ҡарата мөнәсәбәттә хоҡуҡ боҙоуҙарҙы, енәйәттәрҙе киҫәтеү буйынса сараларҙы тормошҡа ашырыуҙағы ведомство-ара хеҙмәттәшлеге хаҡында мәғлүмәт тыңлап, Башҡортостан Республикаһы Сибай ҡалаһы ҡала округы Советы 
ҡарар итте:

1.Профилактика системалары учреждениеларының балиғ булмағандар араһында һәм уларға ҡарата мөнәсәбәттә хоҡуҡ боҙоуҙарҙы, енәйәттәрҙе киҫәтеү буйынса сараларҙы тормошҡа ашырыуҙағы ведомство-ара хеҙмәттәшлеге хаҡында мәғлүмәтте иҫәпкә алырға.

2. Ҡарарҙы Башҡортостан Республикаһы Сибай ҡалаһы ҡала округы Советының рәсми сайтына ҡуйырға.

3. Ҡарарҙың үтәлешен контролгә алыуҙы Башҡортостан Республикаһы Сибай ҡалаһы ҡала округы Советының Социаль-гуманитар һорауҙар һәм йәмғиәт менән бәйләнеш буйынса комиссияһына йөкмәтергә.

Совет рәйесе                                                                            А.Ғ.Ҡамбулатов

Сибай ҡалаһы
«___» ____2020 йыл
№ ___

Профилактика системалары учреждениеларының балиғ булмағандар араһында һәм уларға ҡарата мөнәсәбәттә хоҡуҡ боҙоуҙарҙы, енәйәттәрҙе киҫәтеү буйынса сараларҙы тормошҡа ашырыуҙағы ведомство-ара хеҙмәттәшлеге хаҡында

МӘҒЛҮМӘТ

Сибай ҡалаһы ҡала округы биләмәһендә Балиғ булмағандар эше һәм уларҙың хоҡуғын яҡлау комиссияһы профилактика системалары учреждениеларының ведомство-ара  хеҙмәттәшлеге координаторы булып тора. Комиссия яуаплы вазифалы кешеләрҙе уның составына индереү ниәтенән дә булдырылған. Ул мәғлүмәти-аналитика һәм статистика белешмәләрен бер урынға туплай. Ведомство-ара хәл итә торған, бергәләп хәл итеү механизмын булдырыуҙы талап иткән сетерекле мәсьәләләр ҙә килеп сыға. Анализ нигеҙендә хоҡуҡ боҙоуҙар күпләп теркәлгән учреждение һайлап алына һәм уларға ведомство-ара методик һәм практик ярҙам күрһәтелә.

Ойоштороу, профилактика һорауҙарын хәл итеү, тәжрибә уртаҡлашыу маҡсатында кәңәшмәләр, "түңәрәк өҫтәл"дәр, семинарҙар уҙғарыла. "Балиғ булмағандарҙың хоҡуҡ боҙоуҙарын һәм ҡарауһыҙ булыуҙарын профилактикалау системаһы нигеҙҙәре тураһында"ғы Федераль закондың 9-сы статьяһына ярашлы, профилактика учреждениелары системалары араһында мәғлүмәт бүлешеү механизмы булдырылған, ауыр социаль хәлдәге балиғ булмағандарҙың һәм ғаиләләрҙең исемлеге төҙөлгән.

Ауыр хәлдәге ғаиләләрҙә профилактика эше алып барыу, ярҙамға мохтаждарҙы ваҡытында асыҡлау буйынса ведомство-ара хеҙмәттәшлектең эффектлығын күтәреү маҡсатында 2019 йылда 83 ғаиләгә ҡарата саралар комплексы күрелде. Социаль оҙатыуҙа ҡатнашыусы ойошмалар араһына түбәндәгеләр индерелде: Үҙәк ҡала дауаханаһы, мәғариф, мәҙәниәт, йәштәр сәйәсәте һәм спорт, халыҡ мәшғүллеге учреждениелары һәм башҡа профилактика системалары учреждениелары, органдары. Башҡортостан Республикаһы Сибай ҡалаһы ҡала округы территорияһында "Ғаилә" көньяҡ-көнсығыш район-ара үҙәге махсус программа буйынса социаль йүнәлештә эш алып бара.

Социаль оҙатыу тәңгәлендә күп эштәр алып барылһа ла бөгөн 43 балиғ булмаған бала һәм 80 ғаилә иҫәптә тора. Уларға комплекслы ярҙам күрһәтеү һәм реабилитациялау йәһәтенән индивидуаль эш планы төҙөлгән. 2019 йылда 37 ғаиләнән һәм 36 балиғ булмағандан хәүефле социаль хәлдә тигән статус алынды, 23 ғаилә һәм 18 балиғ булмаған яҡшы яҡҡа үҙгәрҙе.

2019 йылда  75 ултырыш уҙғарылды, уның 7 -һе -- киңәйтелгән һәм күсмә ултырыш. 

* Балиғ булмаған бала тәрбиәләүсе ата-әсәләргә (законлы вәкилдәренә) ҡарата административ яза биреү хаҡында 270 протокол төҙөлдө. 

* Енәйәт эше ҡуҙғатыуҙан баш тартыу буйынса 106 ҡарар ҡабул ителде, 54300 һум күләмендә административ штраф һалынды.

* Штраф төрөндә административ яза биреү тураһында 79 ҡарар ҡабул ителде, уның 47-һе балиғ булмағандарға, ә 32-һе ата-әсәләргә (законлы вәкилдәргә) ҡарата.

2019 йылда опека һәм попечительство бүлегенә балиғ булмағандар хоҡуғын яҡлау йәһәтенән 12 дәғүә ғариза йүнәтелде, уның 8-е ата-әсә хоҡуғынан мәхрүм итеү, 4-һе ата-әсә хоҡуғын сикләү буйынса.

Әлеге дәғүәгә ярашлы 12 балаға ҡарата 10 ата-әсә үҙ хоҡуғынан мәхрүм булды, 4 балаға ҡарата 4 ата-әсәнең хоҡуғы сикләнде. Ата-әсә ҡарауынан ҡалған бөтә балиғ булмаған балалар опекаға һәм башҡа ғаилә тәрбиәһенә тапшырылды.

Барлығы төрлө характерҙағы 82 мөрәжәғәт ҡаралды.

"Хәүефле социаль хәлдәге ғаиләләр, ауыр социаль хәлдәге балиғ булмаған балалар хаҡындағы сигнал карточкалары" әүҙем ҡулланыла. 2019 йылда, 2020 йылдың 2 айында Комиссияға 20 сигнал килде. Бындай карточкаларҙы ҡулланыу беҙгә оператив эшләргә, профилактика системалары учреждениелары менән бергә ваҡытында хоҡуҡ боҙоуҙар факттарын билдәләргә мөмкинлек бирә.

Мәғлүмәтле булыу - профилактика эшенең бер алымы. Белем биреү учреждениеларында уҡыусылар, студенттар араһында аңлатыу эштәре алып барыу маҡсатында 2010 йылдан хоҡуҡ һаҡлау органдары, һаулыҡ һаҡлау, мәғариф, наркология хеҙмәте, суд хеҙмәткәрҙәре, ВИЧ-инфекцияһы профилактикаһы комитеты вәкилдәре менән берлектә хаҡуҡи эш төркөмө эшләй. Раҫланған график буйынса уҡыусылар, студенттар һәм уларҙың ата-әсәһе менән осрашыуҙар уҙғарыла. 2019-2020 уҡыу йылында 9771 кеше менән аңлатыу эше алып барылды (1271 студент,  3900 уҡыусы,  4600 ата-әсә).

Файҙалы эш менән шөғөлләнмәгән үҫмерҙәр хәүеф уята, улар бер ҡайҙа ла уҡымай һәм эшләмәй. Ундайҙарҙан 7 кеше иҫәптә тора, уларға 16-17 йәш, 2-әүһе Халыҡ мәшғүллеге үҙәгенә иҫәпкә ҡуйылды. Барыһы менән профориентация эше алып барыла.

Енәйәт ҡылыусы һәм енәйәт эшендә ҡатнашыусы балиғ булмағандарҙың ғүмерен һәм һаулығын яҡлау маҡсатында, шулай уҡ ҡабаттан енәйәт ҡылмаһындар өсөн ҡаты яза саралары күрелде. 2019 йылда Сибай суды ҡарары менән 1  үҫмер, 2020 йылда 1 үҫмер ябыҡ типтағы махсус уҡыу-тәрбиә учреждениеһына  3 йылға ебәрелһә, Балиғ булмағандарҙың ваҡытлыса изоляция үҙәгенә 1 кеше, 2020 йылдың 2 айында 1 үҫмер оҙатылды.

Енәйәт эше ҡылмай, әммә хоҡуҡ боҙоусы, йәғни спиртлы эсемлек ҡулланған, берәҙәк хәлендә йөрөгән үҫмерҙәр республика психологик-педагогик реабилитация һәм холоҡ төҙәтеү үҙәгенә ебәрелә. 2019 йылда был үҙәккә 4 кеше оҙатылды.

Рәсәй Эске эштәр министрлығының Сибай ҡалаһы бүлегенең статистика белешмәләренә ҡарағанда, 2019 йылда үҫмерҙәр тарафынан ҡылынған енәйәттәр һаны артҡан, үҫеш 42, 7 процентты тәшкил итә. Удель ауырлығы уртаса республика күрһәткесенән 4,3 процентҡа күберәк (республика буйынса 3, 7 процент). Үҫмерҙәр , йәғни  22 (+10) кеше тарафынан 30 енәйәт (+9) ҡылынған. Был "үҫеш"тең төп сәбәбе--балиғ булмағандарҙың күп эпизодлы енәйәти эш боҙоуы. Беҙҙең ҡалала балиғ булмағандарҙың енәйәт ҡылыуы күпләп теркәлә. Анализ күрһәтеүенсә, улар башлыса уҡыусылар һәм махсус профессиональ белем биреү учреждениелары студенттары тарафынан ҡылына. 

Әлеге һорау киңәйтелгән ултырышта ҡаралды, һөҙөмтәлә кәрәкле ҡарарҙар сығарылды һәм профилактика системалары учреждениеларына, органдарына хәл итергә ҡушылды.

Профилактика системалары учреждениеларының һәм органдарының ведомство-ара тығыҙ, берҙәм эшләүе генә алға ҡуйған бурыстарҙы үтәп сығырға ярҙам итәсәк.

Иғтибарығыҙ өсөн рәхмәт!
Балиғ булмағандарҙың эше 
һәм уларҙың хоҡуғын яҡлау буйынса
 комиссия рәйесе                                                                   Г.Ә.Ишемғолова.

